
Har President,

sou wéi d'Chambersreglement et virgesait, bieden ech lech, dés parlamentaresch Fro un den Har
Verdeedegungsminister an un den Har Educatiounsminister weiderzeleeden.

De ,COPRAL" si Couren, déi am technesche Lycée zu Ettelbréck ugebuede ginn an zum Zil
hunn, jonk Leit op e fraiwéllege Militdrdéngscht virzebereeden. Déi Coure sollen hir Chance, fir
bei der Musterung ugeholl ze ginn, verbesseren.

An deem Kontext, wéilt ech dem Har Verdeedegungsminister an dem Har
Educatiounsminister e puer Froe stellen:

1. WAéi vill Leit hu sech bis elo an de ,COPRAL" gemellt a wéi sinn hir Resultater an
der Schoul a bei der Musterung? Wéi e Bilan zitt d'Regierung aus désem
.Pilotprojet"?

2. Wéini wéllen déi Hire Ministeren der Chamber e Gesetzesprojet iwwer déi
virmilitdresch Educatioun virleeén, well d'Verfassung jo virschreift, datt alles wat
mat der Educatioun ze dinn huet, muss iwwer Gesetz gereegelt ginn?

3. Sollt een esou Coursen net a méi Schoulgebaier ubidden, fir et interesséierte jonke
Leit och an anere Regioune vum Land méi einfach ze maachen, fir esou Coursé
matzemaachen? Gétt et Schoulgebaier am Land, déi schonn Interessi gewisen
hunn, fir bei enger eventueller Regionaliséierung vum ,,COPRAL" matzemaachen?

4. Huet d'Regierung Iddien oder Projete fir esou Coursen, inspiréiert vun den
Experienze mam ,COPRAL", zu enger richteger Filiere am Unterrechtswiesen
auszebauen? Kéint esou eng Filiere net och fir aner Beruffer (Police,
Rettungsdéngscht, Douane, privat Sécherheetsfirmen) interessant sinn, well méi
jonk Leit spezifesch op sécherheetsrelevant Aktivitéite kéinte virbereet ginn?

5. Kéint den Ausbau vum ,COPRAL" zu enger richteger Filiere an der Schoul et net
och erlaben, d'’Konditiounen an d‘Organisatioun vun esou Coursé weider ze
flexibiliséieren, och z.B. wat den Alter vun de Schiler an d'Natur vun der
Formatioun ugeet?

6. Well besonnesch och a sécherheetsrelevante Berdicher eng gutt gesondheetlech a
sportlech Konditioun vu Virdeel ass, kéint fir esou eng Formatioun net och e
speziell elaboréierte sportlechen a medezineschen Encadrement virgesi ginn? War
et an Zaiten, wou vill jonk Leit sech net méi genuch beweegen net och wichteg, fir
e richteg progressiven, sportlechen Opbauprogramm an esou enger Filiere
virzegesinn?

7. Wéimécht den Educatiounsministere Reklamm fir de ,COPRAL“? Wéi ginn déi
Coursen a senge Publikatioune presentéiert, z.B. an der ,Offre scolaire” oder an
Orientéierungsgespréicher?

Mat déiwem Respekt,

Fernand Kartheiser
Deputéierten

Gemeinsam Antwert vum Verdeedegungsminister a vum Minister fir Educatioun, Kanner a
Jugend, den Hére Frangois Bausch a Claude Meisch, op d’parlamentaresch Fro Nummer 1112
vum 26. August vum honorabelen Deputéierte Fernand Kartheiser

Zur Fro 1:
D’COPRAL-Coursé (Cours de préparation a I'Armée luxembourgeoise) sinn 2016/2017 am Lycée

Technique vun Ettelbréck (LTETT) agefouert ginn; zanterhier waren 263 Persounen
ageschriwwen. Well awer just dradi Klassen mat maximal 45 Schiiler pro Trimester kénnen um
COPRAL deelhuelen, esou hunn schlussendlech téscht der Schoulrentrée vu September 2016,
Ufank vun der éischter COPRAL-Klass, an Abréll 2019, 101 Schiler de COPRAL duerchlaf. Vun
deenen hunn der 48 d’Course gepackt an 39 hunn d’Musterung fir de fraiwéllege
Militardéngscht bei der Arméi gepackt. Dat heescht, ongeféier 39% sinn no dem COPRAL an
d’Instruction de base vun der Arméi zougelooss ginn. En éischte Bilan weist, dass mir et faerdeg
bruecht hunn, dése jonke Leit eng Héllef unzebidden an hinnen nei Perspektiven ze ginn.

D’Schiiler bleiwen an der Moyenne 1,3 Trimester am Lycée. Een Ophale virun den 2 Trimester
Reegelzdit ass entweder duerch fréizaitegt Packe vun der Musterung, eng Reorientation oder
duerch Ophale bedéngt.

D’COPRAL hélt virun allem Schiiler, déi dacks aus ganz schwierege Verhiltnisser a Situatioune
kommen, do of, wou se stinn. Physesch a schoulesch sollen d’Schiiler an hirem Rhythmus erém
op Leeschtung virbereet ginn. Et gétt eng Opbauaarbecht geleescht, et ass awer keng
Promotioun am klassesche Sénn virgesinn; et ass also schwéier, vu moossbare Resultater ze
schwatzen. D’Enseignanten, déi déi Klasse begleeden, kénne soen, datt am Allgemengen no
deenen zwee Trimesteren ee sichtbare Fortschrétt ze verzeechnen ass.

Zur Fro 2:
Sou wéi et och bei anere Pilotprojete virgesinn ass, waert nach eng méi prazis Evaluatioun vun

de COPRAL-Coursé virgeholl ginn, dést am Laf vum aktuelle Schouljoer; falt déi Evaluatioun
positiv aus, waert de Projet eng gesetzlech Basis kréien. Et ass allerdéngs net d’Zil vun der
Regierung, eng ,virmilitaresch Educatioun” unzebidden.

Zur Fro 3:

Eng Regionaliséierung vun de COPRAL-Coursé schéngt némme schwéier méiglech ze sinn. An
deem Kontext muss een drop hiweisen, datt de Lycée Technique vun Ettelbréck
aus logisteschen an administrative Grénn ausgewielt ginn ass, fir de Pilotprojet vum COPRAL ze
lancéieren. D’Schiiler vum COPRAL huelen eemol an der Woch u verschiddenen Aktivitéiten an
der Kasar deel, a gi warend dem Dag speziell vu Militarkaderen encadréiert, esou dass et vu
Virdeel ass, eng Schoul no bei der Kasar ze hunn. Nieft deene méi laangen Transportweeér
schwatzt och de Mangel u Personalressourcé géint eng Regionaliséierung vum COPRAL.




Zu de Froen 4 a 5:
lert en definitive Bilan gezunn ass, erschéngt et net sénnvoll, en Ausbau vun de COPRAL-

Coursen zu enger richteger Filiere am Unterrechtswiese virzehuelen.

Zur Fro 6:

De sportleche Programm gétt vun de Sportsinstruktere vun der Arméi an de Sportsprofessere
vum LTETT opgestallt, dést an Zesummenaarbecht mat de Responsabele vum Luxemburg
Institute of Health (LIH). Warend dem COPRAL hunn d’Schiiler 8 Stonnen Sportunterrecht pro
Woch, dovunner ginn der zwou an der Kasdr ofgehalen. Fir un den Sportsaktivitéite bei der
Arméi deelzehuelen, gétt ee medezinesche Certificat vum Militardokter ausgestallt, deen déi
medezinesch Aptitude vun de Kandidate festleet. Esou ass et garantéiert, dass d’Schiiler vum
COPRAL ee progressiven an koharente Sportsprogramm duerchlafen, an dat och mam Zil
d’Sportsepreuven an der Musterung besser kénnen ze bestoen.

Zur Fro 7:
Informatiounen zu de COPRAL-Coursé sinn op de Websdite vum Lycée Technique vun Ettelbréck

a vun der Arméi ze fannen, doriwwer eraus och am Informatiounsbiiro vun der Arméi (BIA). De
Projet gouf och op enger Réunion pléniere vum Centre psycho-social et d'accompagnement
scolaires (CePAS) virgestallt, wou Vertrieder vu samtleche Services psycho-social et
d'accompagnement scolaires (SePAS) vum Land prasent waren. Informatioune si weiderhin un
d’Cellules d’orientation aus de Lycéeén an d’Antennes locales pour jeunes (ALJ) gaangen.

